
Spekkhogger FahkonHáhyrningur Bóghvítuhvalir Spækhugger Killer whale

Mingutsitsineq

Inersimasutut angissusaa 8 meterit
Inersimasutut oqimaassusaa 6,000 kg
Ukiuisa annerpaaffiat 50 ukiui
Uku nerisarai aalisakkat qaasuttu-
unerusut - aalisakkat saanertuut, 
eqalussuit, imarmiut miluumasut, arferit 
allat, immap timmiai, paarmortut 
amikullu
Eqimattani amerlassusaat  2-niit >20-nut

Uumasut qaasuttut aarluit, nanoq
IUCN-ip uumasoqatigiiaat nungoriaan-
naasut allattorsimaffiutaanni inissisimaf-
fiat mianernarpoq (2023)

Atlantikup Avannaani peqassusaat 
14,000-15,000
Ukunani piniarneqartarpoq      
         275 Aarluk/ukiumut
2019-2023-mi agguaqatigiissillugu

Aarluit marluk immap iluani © Andy Schmid

Aarluit
© Fernando Ugarte

Aarluit marluk piararlu  © Eve Jourdain / Norwegian Orca Survey

Misissuineq: Aarluit ingerlaaqatigiit sumiiffii apeqqutaallutik 
nerisassaminnik assigiinngitsunik malersueqatigeeriaaseqartarput. 
Malersueqatigeeriaatsit ingerlaaqatigiinniittut tamarmik peqataaffi-
gisartagaat suuppat?

Aarlerinaatit:

Aarluit imartani uumasut qaasulluinnartutut ilisimaneqarnerpaanut ilaapput. 
Uumasut maluginiarnartut taakkua qernertuullutillu qaqortuunertik ilisarnaquti-
gaat. Aarluit artiupput nunarsuup imartaani tamaniittartut. Aarluit ilaat 
aalisagaannarnik, ilaatigut kapisilinnik, nerisaqartuupput, allallu miluumasunik 
imarmiunik, ilaatigut puisinik allaallu aarluarsunnik, nerisassamittut malersuiner-
mik ukkataqartuupput. Aarluittaaq taakku pisariniakkatik pisariniarlugit immikko-
rluinnaq ittunik periaaseqartarput, tamannalu artit taakkua naleqqussarsinnaas-
suseqarluarnerannut takussutissaavoq.

Aarluit aarloqatiminnut attaveqarumatuu-
jupput, imaannaanngitsumik ataqatigiillu-
tik ingerlaaqatigiittarput “økotype”-nik 
assigiinngitsunik pilersitsisarlutik immik-
kuullarissunik attaveqatigiiffiusartunik, 
kultureqarfiusartunik, ingerlaariaaseqarfi-
usartunik allaallu genomeqarfiusartunik. 
Ingerlaaqatigiit aaqqissugaanerat immin-
nullu ataqatigiinnerat eqimattaniit eqimat-
tanut assigiinneq ajorput. Nalinginnaasu-
mik aarluit ingerlaaqatigiit ikittunnguusar-
put aammalu 20-nit amerlanerusinnaasar-
lutik, ingerlaaqatigiinni kinguaariit pingasut 
sisamallu missaanniittarlutik. Ingerlaaqa-
tigiit taakku arnavissanit aqunneqartarput, 
arnavissat utoqqaanersaat siuttuusarluni.

Aarluk Orcinus orca

Aarluit ingerlaaqatigiittut ataqatigiilluaramik immikkorluinnaq ittumik attaveqatigi-
ittarput, ilaatigut nerisassaminnik malersueqatigiittarput pinnguaqatigiittutullu 
ittarlutik. Ingerlaaqatigisaminniinnaanngitsunik aammali ingerlaaqatigiinnik 
allanik attaveqateqartarput, assigiinngiiaartunik seqqortitsillutik nipiliortarlutik, 
uinngiartarlutik allatullu nipiliortarlutik. Taakkulu ingerlaaqatigiinni assigiinngit-
suni assigiinngiiaarsinnaasarput, ingerlaaqatigiinnut immikkut ilisarnaataasarlu-
tik. Taamatut nipiliortarnerat ingerlaaqatigiikkuutaani tamani immikkooruteqar-
mata ilaqutariit imminnut ilisarisinnaasarput. Aamma arnavissat piaqqatillu 
seqqortitsillutik immikkoorutilimmik nipiliortarput imminnut ateritittagaattut 
taaneqarsinnaasunik amerlasuukkuutaaraangamik iseriattumiikkaangamilluunniit 
imminnut atassuteqartuarsinnaaniassagamik.

